
Գեղամավան գյուղը ( նախկին անունը Շահրիզ ) հիմնադրվել է 1828 թվականին : Նրա 

առաջին բնակիչները եղել են Թուրքմենչայի պայմանագրից հետո Պարսկաստանի 

Մակուի շրջանի Անձուկ գյուղից գաղթած 400 գաղթականներ : Սակայն կան գյուղի 

տարածքում VII դարում բնակության մասին վկայող հնագիտական 

տեղեկություններ: 1946 թվականին գյուղը անվանափոխվել է և մինչև այժմ կոչվում է 

Գեղամավան :  

 

 

 

 

 

 

Բնակավայրը գտնվում է Գեղարքունիքի մարզի Սևանի տարածաշրջանում , Հրազդան 

գետի ձախակողմյան ափին, ծովի մակերևույթից 1850 մ բարձրության վրա : 

Հեռավորությունը մարզկենտրոնից կազմում է 37 կմ: Գյուղը ամբողջությամբ 

գազաֆիկացված է և ապահովված խմելու ջրով:  1991 թ. Գեղամավանի սովխոզի 

լուծարումից հետո հողը և անասունները սեփականաշնորհվել են և ստեղծվել են թվով 

414 գյուղացիական տնտեսություններ : Համայնքն ունի 829 հա վարելահող , 246 հա 

խոտարք և 898 հա արոտավայր , որի վրա համայնքի բնակիչները զբաղվում են 

անասնապահությամբ և հողագործությամբ : Մշակում են հիմնականում 

հացահատիկային կուլտուրաներ ( ցորեն , գարի, հաճար ) և կարտոֆիլ :

